
ՀՍՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
__________ի 2014 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ  ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետի  համապատասխան՝ Հայաստանի Հանրապետության կառավարությունը   որոշում է.
1. Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության  կառավարության պահուստային ֆոնդի հաշվին Հայաստանի Հանրապետության  գյուղատնտեսության նախարարությանը հատկացնել 61,969.9 հազ. դրամ, որից՝  2014 թվականի  առաջին կիսամյակում՝  29,230.4 հազ. դրամ,  ինն ամսում՝  61,969.9 հազ. դրամ բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով, այդ թվում.

1) Հայաստանի Հանրապետության անտառների վերականգնման և զարգացման հիմնադրամի կողմից իրականացվելիք «Երևանի անտառտնտեսության Էրեբունու անտառպետության 51 հեկտար տարածքի անտառապատման աշխատանքներ» ծրագրի շրջանակներում շուրջ 31 հեկտար տարածքի վրա անտառապատման աշխատանքների իրականացման համար – 4,167.9 հազ. դրամ, 
2) «Հայանտառ» պետական ոչ առևտրային կազմակերպության «Արծվաբերդի անտառտնտեսություն» մասնաճյուղի 15 հեկտար տարածքի անտառապատման և ցանկապատման աշխատաքների իրականացման համար – 16,297.18 հազ. դրամ, 
3) «Հայանտառ» պետական ոչ առևտրային կազմակերպության «Ճամբարակի անտառտնտեսություն» մասնաճյուղի 10 հեկտար տարածքի անտառապատման և ցանկապատման աշխատաքների իրականացման համար – 19,745.62 հազ. դրամ, 
4) «Հայանտառ» պետական ոչ առևտրային կազմակերպության «Գյումրիի անտառտնտեսություն» մասնաճյուղի 10 հեկտար տարածքի անտառապատման և ցանկապատման աշխատաքների իրականացման համար – 17,311.33 հազ. դրամ, 
5) Հայաստանի Հանրապետության անտառների վերականգնման և զարգացման հիմնադրամի վարչական ապարատի պահպանման ծախսերը լրացնելու նպատակով – 4,447.9 հազ. դրամ:
2.«Հայաստանի Հանրապետության  կառավարության 2013 թվականի դեկտեմբերի    19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել  լրացումներ` համա​ձայն    հավելվածի:
3.Հայաստանի Հանրապետության  գյուղատնտեսության նախարարին՝ սույն որոշման 1-ին կետով հատկացված գումարը նվիրաբերության պայմանագրի հիման վրա տրամադրել Հայաստանի Հանրապետության  անտառների վերականգնման և զարգացման հիմնադրամին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
                ՎԱՐՉԱՊԵՏ





Հ. ԱԲՐԱՀԱՄՅԱՆ
ՀԻՄՆԱՎՈՐՈՒՄ
«Հայաստանի Հանրապետության կառավարության 2013 թվականի   դեկտեմբերի  19-ի N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի ընդունման անհրաժեշտության  վերաբերյալ
Անհրաժեշտությունը` Դեռևս 2012 թվականի մարտի 16-ին ՀՀ անտառների վերականգնման և զարգացման հիմնադրամի հոգաբարձուների խորհրդի նիստում քննարկվել և հաստատվել է «Հայանտառ» պետական ոչ առևտրային կազմակերպության Էրեբունու անտառպետության 51 հա տարածքի անտառապատման՚ ծրագրի 2րդ փուլի աշխատանքների ծրագիրը (այսուհետ Ծրագիր): Ծրագրի նպատակն է անտառապատել  «Հայանտառ» պետական ոչ առևտրային կազմակերպության «Էրեբունի» մասնաճյուղի անտառպետության 51 հա տարածքը` ընդարձակելով Երևան քաղաքի շրջակա կանաչ տարածքները: Անտառապատումն էապես կնպաստի  քաղաքի սանիտարական առողջարարական և ռեկրեատիվ վիճակի բարելավմանը ու էկոլոգիական հաշվեկշռի վերականգնմանը:
Ընթացիկ իրավիճակը և խնդիրները` 1.Ծրագրի երկրորդ փուլով նախատեսվում էր  31 հեկտարի վրա իրականացնել  ոռոգման համակարգի ստեղծման և ցանկապատման աշխատանքներ` ընդհանուրը  49718642 (քառասունինն միլիոն յոթ հարյուր տասնութ հազար վեց հարյուր քառասուներկու) դրամ արժեքով: Աշխատանքների ավարտից հետո վերոհիշյալ օբյեկտները հանձնվել են “Հայանտառ” ՊՈԱԿ-ի տնօրինությանը: Ծրագրի շրջանակներում 31 հա-ի վրա պետք է իրականացվեն անտառապատման աշխատանքներ` ընդամենը 26893905 (քսանվեց միլիոն ութ հարյուր իննսուներեք հազար ինն հարյուր հինգ) դրամ արժեքով: 2013թ. «Հայանտառ» ՊՈԱԿ-ի կողմից ՀՀ ԱՎԶ Հիմնադրամին ներկայացվել էր գրավոր առաջարկություն` ծրագրով նախատեսված գլխավոր ծառատեսակ սոսու տնկիների փոխարեն օգտագործել հունական ընկուզենու տնկիներ, քանի որ դրանք ունեն հզոր զարգացած արմատային համակարգ, որը լավագույնս կամրացնի հողը, կկանխի էրոզիոն և հողատարման պրոցեսների զարգացումը: Սույն առաջարկությունը ՀՀ ԱՎԶ Հիմնադրամի գործադիր տնօրինությունը քննարկել է աշխատանքների նախագծանախահաշվային փաստաթղթերի հեղինակ «Կանաչ Դիզայն» ՍՊԸ-ի հետ: Համատեղ քննարկումների արդյունքում որոշվել է կատարել նշված փոփոխությունը, և 26.04.2013թ. կնքվել է թիվ ԱՇՁԲ-02/12  պայամանագրին կից N02 համաձայնագիրը, ըստ որի կատարվել է ծառատեսակի և պայամանագրային գնի փոփոխություն: Արդյունքում պայմանագրային գինը 26893,9 հազ. դրամից նվազել և կազմել է 22113,6 հազ. դրամ: Առաջացել է 4780,3 հազ. դրամի պայմանագրային գնի նվազում:

Ելնելով բնակլիմայական պայմաններից, ինչպես նաև ոռոգման յուրահատկությունից 2012-2013թթ. ընթացքում կատարվել են ընդամենը 17945,7 հազ. դրամի անատառապատման աշխատանքներ: Մնացած 4167,9 հազ. դրամի  անտառապատման աշխատանքների իրականացումը հետաձգվել է մինչև 30.12. 2014թ.: 

ՀՀ անտառների վերականգնման և զարգացման հիմնադրամի 05.02.2014թ. նիստի 24.6/[185484]-14 արձանագրության 4-րդ կետի պահանջներից ելնելով որոշվեց շարունակել և ավարտել 2014թ. տեղափոխված  «Հայանտառ» պետական ոչ առևտրային կազմակերպության «Էրեբունու անտառպետության» 51 հեկտար տարածքի անտառապատման աշխատանքների» ծրագրի (2-րդ փուլ) շրջանակներում 31 հեկտարի վրա անտառապատման աշխատանքների իրականացման ծրագիրը` 4167,9 հազար դրամ մնացորդային արժեքով:

2. ՀՀ անտառների վերականգնման և զարգացման հիմնադրամի հոգաբարձուների խորհրդի 01.03.2013թ. նիստի 24.6/(147251)-13 արձանագրության 4-րդ կետի 4-րդ ենթակետով ՀՀ անտառների վերականգնման և զարգացման հիմնադրամի գործադիր տնօրեն Վ. Մովսիսյանին հանձնարարվել էր ՀՀ մարզպետների հետ համատեղ քննարկել 2014թ. ընթացքում անտառային ֆոնդի հողերի, անտառների վերականգնման և նոր անտառների հիմնման ծրագրերի հետ կապված հարցերը և ՀՀ վարչապետին  ներկայացնել համապատասխան առաջարկություն: Ի կատարումն սույն հանձնարարականի ՀՀ անտառների վերականգնման և զարգացման հիմնադրամի գործադիր տնօրենը ՀՀ Տավուշի, Լոռու, Գեղարքունիքի, Շիրակի մարզպետարանների և “Հայանտառ” ՊՈԱԿ-ի հետ համատեղ քննարկել է մարզերում անտառտնկումների իրականացման հնարավորությունները: Քննարկումների արդյունքում պարզվել է, որ վերոհիշյալ մարզերում “Հայանտառ” ՊՈԱԿ-ի անտառտնտեսության մասնաճյուղերում հնարավոր է իրականացնել 100 հեկտարի վրա անտառապատման աշխատանքներ, այդ թվում` 

Տավուշի մարզում
Արծվաբերդի անտառտնտեսություն
 – 15 հա

Նոյեմբերյանի անտառտնտեսություն     – 15 հա

Սևքարի անտառտնտեսություն              – 12 հա 

Ընդամենը




 – 42 հա
Լոռու մարզում


Ստեփանավանի անտառտնտեսություն  – 13 հա


Եղեգնուտի անտառտնտեսություն
 – 15 հա

Ընդամենը




 – 28 հա
Գեղարքունիքի մարզում

Ճամբարակի անտառտնտեսություն
  – 10 հա
Շիրակի մարզում

Գյումրիի անտառտնտեսություն
 
  – 20 հա

Ամբողջը




  – 100 հա
Վերը նշված աշխատանքների իրականացման համար, ներառյալ բոլոր հարկերը, նախնական հաշվարկներով պահանջվում է 184,8 մլն. դրամ:


Հաշվի առնելով աշխատանքների զգալի ծավալները և ֆինանսական միջոցների ծախսատարությունը ՀՀ անտառների վերականգնման և զարգացման հիմնադրամի գործադիր տնօրինությունը նպատակահարմար է գտնում վերոհիշյալ աշխատանքներն իրականացնել 3 տարվա ընթացքում:
            ՀՀ անտառների վերականգնման և զարգացման հիմնադրամի 05.02.2014թ. նիստի 24.6/[185484]-14 արձանագրության 4-րդ կետով հաստատվել է 2014 թվականի ընթացքում “ՀՀ Տավուշի մարզի Արծվաբերդի անտառտնտեսության, ՀՀ Գեղարքունիքի մարզի Ճամբարակի անտառտնտեսության, ՀՀ Շիրակի մարզի Գյումրիի անտառնտեսության և ՀՀ Կոտայքի մարզի Հրազդանի անտառտնեսության  տարածքներում 35 հեկտարի վրա անտառտնկումների և 100 հեկտարի վրա բնաշիվային օժանդակման աշխատանքների” իրականացման ծրագիրը:  

Ծրագրի գծով նախագծանախահաշվային փաստաթղթերի կազմման համար ՀՀ անտառների վերականգնման և զարգացման հիմնադրամի գործադիր տնօրինությունը “Կանաչազարդ երկիր” ՀԿ-ի հետ 21.02.2014թ. կնքել է նախագծային աշխատանքների կատարման պայմանագիր` 2488,0 հազար դրամ արժեքով: 
Նախագիծը կազմված է անտառագիտության, անտառաբուծության հիմունքների հիման վրա` օգտագործելով ՀՀ կառավարության 2013 թվականի հունիսի 27-ի «Պետական անտառների պահպանության, պաշտպանության, վերականգնման և անտառապատման առանձին աշխատանքների կատարման ծախսերի նորմատիվները հաստատելու մասին» N684-Ն որոշմամբ հաստատված նորմատիվները և գները:

Համաձայն նախագծանախաշվային փաստաթղթերի նախատեսվում է հետևյալ աշխատանքներն իրականացնել ներքոհիշյալ անտառտնտեսություններում


1) ՀՀ Տավուշի մարզի Արծվաբերդի անտառտնտեսությունում

Անտառտնտեսության ընդհանուր տարածքը կազմում է 42837 հա, որից անտառածածկ` 38664 հա: Տնտեսությունը բաղկացած է 7 անտառպետություններից: 

Արծվաբերդի անտառտնտեսության տարածքին բնորոշ են ջերմաստիճանի փոքր տատանումները, չափավոր տաք, համեմատաբար չոր ամառ, անձրևային աշուն և չափավոր ցուրտ ձմեռ: Լեռնագրական պայմաններից կախված` մթնոլորտային տեղումները հիմնականում ենթարկվում են արևմուտքից և արևելքից մուտք գործող օդային զանգվածների շարժման օրինաչափությանը: 

Տեղումների միջին քանակը 550-600մմ է, տարվա միջին ջերմաստիճանը` 10°C, բացարձակ բացասական ջերմաստիճանը` 20C°: Ձնածածկույթի հաստությունը, կախված տեղանքի բարձրությունից, տատանվում է 8-10սմ-ից մինչև 60-70սմ:

Հողի սառեցման առավելագույն խորությունը 15սմ է: Ընդհանուր առմամբ նշված անտառաճման շրջանի կլիմայական պայմանները նպաստավոր են բազմաթիվ ծառաթփային բուսականության աճեցման համար:

Վերջին տարիներին “Հայանտառ” ՊՈԱԿ-ի կողմից Արծվաբերդի անտառտնտեսությունում իրականացվել են անտառապատման աշխատանքներ ցանքսի և տնկման միջոցով շուրջ 170 հա տարածքում: 

2014 թվականին նախատեսվում է իրականացնել անտառապատման աշխատանքներ 15 հա տարածքում, որն ընտրվել է Արծվաբերդի անտառպետության 20-րդ քառակուսու 25-րդ տեղամասից: Հիմնադրված անտառմշակույթների պահպանության նպատակով նախատեսվում է կառուցել ցանկապատ 1700գծմ.: Անտառապատման և ցանկապատման աշխատանքների իրականացման համար կպահանջվի 16297,18 հազար դրամ: 

2) ՀՀ Գեղարքունիքի մարզի Ճամբարակի անտառտնտեսությունում

Անտառտնտեսության ընդհանուր տարածքը կազմում է 9022 հա, որից անտառածածկ` 6547 հա: Տնտեսությունը բաղկացած է 3 անտառպետությունից: Ձմեռը երկարատև է, ցուրտ, կայուն ձնածածկույթով: Միջին բազմամյա տվյալներով ձմեռն սկսվում է հոկտեմբերի վերջին կամ նոյեմբերի սկզբին և վերջանում է ապրիլի 2-րդ տասնօրյակում: Գարունը տաք չէ և շարունակվում է մինչև հունիսի կեսերը: Ամառը կարճատև է, աչքի է ընկնում եղանակի հաճախակի փոփոխությամբ: Աշնանը հաճախակի դիտվում է ամպամածություն և փոփոխական եղանակ: Վաղ աշնանային ցրտերը սովորաբար սկսվում են հոկտեմբերի սկզբին:

Տարեկան տեղումների քանակությունը 570-630մմ է: Ձնածածկույթի խորությունը հասնում է մինչև 60-70սմ: 

Ոչ սառնամանիքային օրերի միջին տևողությունը 130-150օր: Կլիմայի վրա զգալի ազդեցություն են թողնում ցիկլոնները: Գարնանն ու աշնանը ձևավորվում են տեղական ցիկլոնները, որոնք ուղեկցվում են ամպրոպներով ու հորդ անձրևներով, երբեմն նաև կարկուտներով: Սարերում փչում են տեղային քամիներ` լեռնա-հովտային ու խորշակներ: Նշված անտառաճման շրջանի համար կլիմայական պայմանները նպաստավոր են հյուսիսային Հայաստանի դենդրոֆլորայի ոչ բոլոր ծառաթփատեսակների աճման համար
Վերջին տարիներին ”Հայանտառ” ՊՈԱԿ-ի կողմից Ճամբարակի անտառտնտեսությունում իրականացվել են անտառապատման աշխատանքներ ցանքսի և տնկման միջոցով 67 հա տարածքում: 

2014թ. նախատեսվում է իրականացնել անտառապատման աշխատանքներ 10 հա տարածքում, որն ընտրվել է Կարմիրի անտառպետության 4-րդ քառակուսու 2-րդ տեղամասից: Հիմնադրված անտառմշակույթների պահպանության նպատակով նախատեսվում է կառուցել ցանկապատ 1500գծմ.: Անտառապատման և ցանկապատման աշխատանքների իրականացման համար կպահանջվի շուրջ 19745,62 հազար դրամ: 

3) ՀՀ Շիրակի մարզի Գյումրիի անտառտնտեսությունում 

Անտառտնտեսության ընդհանուր տարածքը կազմում է 4737 հա, որից անտառածածկ` 2150 հա: Տնտեսությունը բաղկացած է 5 անտառպետությունից: Տարածաշրջանն աչքի է ընկնում չոր, ցամաքային կլիմայով: Ձմեռը ցուրտ է, երկարատև, կայուն ձնածածկով: Ձնածածկի միջին խորությունը 3 սմ է: Հունվար-փետրվար ամիսների միջին ջերմաստիճանը -350C է: Ամառը շոգ է, հուլիս-օգոստոս ամիսների միջին ջերմաստիճանը +340C է: Օդի տարեկան միջին ջերմաստիճանը 6.20 է, տեղումների տարեկան միջին քանակը` 474-500 մմ: Աշնանային առաջին ցրտահարությունները սկսվում են բավականին շուտ, որի արդյունքում կրճատվում է ծառաթփատեսակների վեգետացիոն շրջանը:

Վերջին տարիներին ”Հայանտառ” ՊՈԱԿ-ի կողմից Գյումրիի անտառտնտեսությունում իրականացվել են անտառապատման աշխատանքներ տնկման միջոցով շուրջ 150 հա տարածքում:

2014թ. նախատեսվում է իրականացնել անտառապատման աշխատանքներ 10 հա տարածքում, որն ընտրվել է Աշոցքի անտառպետության Վարդաղբյուր կոչվող տեղամասից: Հիմնադրված անտառմշակույթների պահպանության նպատակով նախատեսվում է կառուցել ցանկապատ 1500գծմ.: Անտառապատման և ցանկապատման աշխատանքների իրականացման համար կպահանջվի 17311,33 հազար դրամ: 

Ծրագրի շրջանակներում 2014թ. 35 հեկտարի վրա անտառատնկումների և ցանկապատման աշխատանքների համար պահանջվում է շուրջ 57522.0 հազար դրամ:

3. ՀՀ անտառների վերականգնման և զարգացման հիմնադրամի 05.02.2014թ. նիստի N 24.6/ (185484)-14  արձանագրության 3-րդ կետով հաստատվել է ՀՀ անտառների վերականգնման և զարգացման հիմնադրամի 2014 թվականի գործադիր մարմնի պահպանման (վարչակառավարչական) ապարատի  ծախսերի նախահաշվը` 21807,4 հազար դրամ արժեքով: Առ 01.01.2014 թվականի  դրությամբ Հիմնադրամի հաշվարկային հաշվում առկա է 6359,5 հազ. դրամ: 2014 թվականի ընթացքում Հիմնադրամի գործադիր տնօրինությունը նախատեսում է այլ կազմակերպություններից և իրավաբանական անձանցից հավաքագրել բարեգործական նվիրատվություններ 11,0 մլն. դրամի չափով, որը Հիմնադրամի հաշվարկային հաշվում առկա մնացորդի հետ միասին կկազմի 17359,5 հազ. դրամ: Մնացած 4447,9 հազ. դրամ տարբերությունը նախատեսվում է լրացնել  Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության գյուղատնտեսության նախարարությանը հատկացված գումարի հաշվին:
Տվյալ բնագավառում իրականացվող քաղաքականությունը` Անտառային տնտեսության բնագավառում իրականացվող քաղաքակա​նությունը նպատակաուղղված է հանրապետության, այդ թվում նաև  Երևան քաղաքի և նրա շրջակա անտառային տարածքների շարունակական վերականգնմանն ու պահպանության կազմակերպմանը։
Կարգավորման նպատակը և բնույթը` Ծրագրի իրականացման նպատակն է ընդարձակել Երևան քաղաքի կանաչ գոտու անտառապատ տարածքները, ինչպես նար նպաստել ՀՀ մարզերում անտառների ներականգնմանն ու զարգացմանը։ 
Ծրագրի շրջանակներում կիրականացվեն հետևյալ միջոցառումները.
 ա) «Հայանտառ» պետական ոչ առևտրային կազմակերպության Էրեբունու անտառպետության  51 հեկտար տարածքի վրա շուրջ  31 հեկտար տարածքի անտառապատում,  

 բ) «Հայանտառ» ՊՈԱԿ-ի «Արծվաբերդի», «Ճամբարակի», «Գյումրիի անտառտնտեսություն» մասնաճյուղերի 35 հա տարածքներում անտառապատման աշխատանքների իրականացում
 գ) Հայաստանի Հանրապետության անտառների վերականգնման և զարգացման հիմնադրամի վարչական ապարատի պահպանման ծախսերի մասնակի ֆինանսավորում:
Նախագծի մշակման գործընթացում ներգրավված ինստիտուտները և անձինք` ՀՀ գյուղատնտեսության նախարարություն, ՀՀ անտառների վերականգնման և զարգացման հիմնադրամ:
Տվյալ բնագավառում իրականացվող քաղաքականությունը` «Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը չի նախատեսում գործող քաղաքականության փոփոխություն:
Անտառային տնտեսության բնագավառում իրականացվող քաղաքակա​նությունը նպատակաուղղված է ՀՀ անտառների և անտառային հողերի կայուն կառավարման` պահպանության, պաշտպանության, վերականգնման, անտառապատման և արդյու​նավետ օգտագործմանը:

Կարգավորման նպատակը և բնույթը` «Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը հաստատվելուց հետո, հանրապետությունում կավելանան անտառապատ տարածքները:
Ակնկալվող արդյունքը`  Կիսաանապատային գոտու անբարենպաստ պայմաններում, ոռոգման համակարգի ստեղծման և ցանկապատման միջոցով Երևանի շրջակայքում կանտառապատվի 31 հա տարածք, որը կնպաստի շրջակա միջավայրի բնակլիմայական սանիտարահիգիենիկ և ռեկրեատիվ պայմանների բարելավման: ՀՀ մարզերում կհիմնադրվեն և կցանկապատվեն շուրջ 35 հա անտառայաին տարածքներ:
Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին»  Հայաստանի Հանրապետության կառավարու​թյան որոշման նախագիծը համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
«Հայաստանի Հանրապետության կառավարության 2013 թվականի դեկտեմբերի    19-ի      N1414-Ն որոշման մեջ լրացում կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։
ՏԵՂԵԿԱՆՔ
«Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Ամփոփաթերթ
«Հայաստանի Հանրապետության կառավարության 2013 թվականի   դեկտեմբերի  19-ի    N 1414-Ն որոշման մեջ լրացում  կատարելու և  Հայաստանի Հանրապետության գյուղատնտեսության նախարարությանը գումար հատկացնելու   մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման 

կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար

2014-05-26
4/4.1-5/7912-14
	ՀՀ կառավարության որոշ​ման նախագծի վերաբերյալ դիտողություններ և առա​ջար​կություններ չկան: 
	-
	-

	ՀՀ արդարադատության նախարար
2014-05-12

01/3063-14
	1.Նախագիծը համապա​տաս​խանում է Հայաստանի Հանրապետության Սահմա​նա​դրությանը: 


2.Նախագիծը համապա​տաս​​​խանում է հավասար և ավելի բարձր իրավաբանա​կան ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացում կատարելու անհրաժեշտութ​յունն առկա է:
5. Նախագծում անհրաժեշտ բոլոր հարցերը կարգավոր​ված են:



6. Նախագիծն իր մեջ Հայաստանի Հանրապետու​թյան կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագա​վառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստա​տված կարգի 9-րդ կետով նախատեսված որևէ կոռուպ​ցիոն գործոն չի պարու​նակում:
7.Օրենսդրական տեխնի​կայի կանոնները պահպան​ված են: 

8. Նախագիծն անհրաժեշտ է համաձայնեցնել Հայաս​տանի Հանրապետության  ֆինանսների նախարա​րության հետ՝ նկատի ունենալով «Իրավական ակտերի մասին» Հայաս​տանի Հանրապետության օրենքի 28-րդ և 31-րդ հոդվածների պահանջները:

9. Նախագիծն անհրաժեշտ է համապատասխանեցնել սույն եզրակացության 8-րդ կետին:


	-
-

-

-

-

-

-

Ընդունվել է:

Ընդունվել է:


	-
-

-

-

-

-

-

Համաձայնեցվել է:

Համաձայնեցվել է:




